
Жусупов У.Т.
ИШТИН ЖАЛПЫ МҮНӨЗДӨМӨСҮ
Теманын актуалдуулугу. Кыргызстандын мал чарбачылык тармагы келечектүү, анткени республиканын айыл чарба жерлеринин 86% ын, б.а. 9,18 млн.га аянтын табигый жайыттар түзөт. Азыркы учурда жайыт аянттарынын 80% га жакыны начар колдонулууда жана аларды натыйжалуу колдонуу үчүн кой чарбасын өнүктүрүү зарыл.
Дүйнө жүзүндө уяң жүнгө карата суроо-талаптардын жана баалардын өсүшү уяң жүндүү кой чарбасынын өнүгүшүнө кошумча түрткү болууда.
Айыл чарба министрлигинин маалыматы боюнча 2012-жылдын 1‑январына карата республикада кой-эчкилердин саны 5,288 млн.башты түздү. Калкты азык-түлүк жана кайра иштетүү өнөр жайын чийки заттар менен камсыз кылуу максатында «Мал чарбасын 2011–2015-жылдары өнүктүрүүнүн стратегиясы» иштелип чыкты. Бул долбоордун негизинде 2015-жылы мал чарба тармагы 382,6 млн. тонна эт, 11,6 млн. тонна жүн өндүрүүнү камсыз кылат жана кой-эчкилердин санын 5,7 млн. башка чейин жеткирүү каралган.
Кыргыз Республикасындагы мал чарба техникасынын патенттик кырдаалын 16 жылдык тереңдикте (1995-2011) талдоодо 16 коргоочу документ аныкталган, алардын көпчүлүгү ЭПКнын А61 D 11/00 жана А01 К 13/00 «Мителерден пайда болгон ооруларга каршы малдарды тейлөө жана асыроо» рубрикаларына таандык. Мындай патенттик кырдаал жүргүзүлүүчү изилдөөлөрдүн объектисин тандап алууга мүмкүндүк берди жана бул изилдөөлөр койлордун псороптоз илдетине каршы күрөшү менен байланышкан.
Койлорду күпкөлөөнүн негизги кемчилиги болуп анын экологиялык талаптарга жооп бербегендиги эсептелинет, анткени Кыргызстанда 30–35 жылдын аралыгында псороптозго каршы хлорорганикалык препараттар (гексахлорциклогексан, линдан ж.б.) колдонулуп келген жана алар төгүлгөн жерлерде табигый уулансызданууда концерогендик кошулмаларга айланат. Ошондуктан мындай препараттарды колдонууга тыюу салынып өндүрүштөн алынып салынган, бирок алардын калдыктары дагы эле биздин биосферада көчүп жүрүүдө. Азыркы убакта акарицид катары фосфорорганикалык препараттар (неоцидол, бутокс, ветиол ж.б.) колдонулууда жана бул заттардын айлана-чөйрөгө тийгизген таасирлери толугу менен изилденген эмес.
Айлана-чөйрөнүн ар бир объектиси акарициддик заттар менен өз ара аракеттенишүүгө кирип толук эмес табигый уулансыздануу процесси жүрөт. Бирок бул процесс көпкө созулат, анткени акарициддик заттардын жарым ажыроо мезгили көп жылдарды түзөт да, толугу менен булгануу чөйрөсүн жок кылууга жетишпей калат. Натыйжада, акарициддик заттар адамдардын жашоо чөйрөсүнө чейин кирүүдө.
Жогоркуларга байланыштуу чарба жүргүзүүчү жаңы субъектилерде – өндүрүштүк кооперативдерде жана биргелешкен дыйкан чарбаларында койлорду (бул чарбалардагы койлордун орточо статистикалык саны 1500...5000 баш) асыроо жана жаратылышты коргоо кызматынын акарициддердин калдыктарына каршы талаптарына ылайык, колдонулган акарициддик аралашманы зыянсыздандыруу маселесин чечүү менен атайын жарым стационардуу орнотмонун негизинде койлорду алдын-ала дарылоонун жаңы технологиясын иштеп чыгуу зарылчылыгы келип чыкты.
Бул эмгек жогорудагы маселелерди чечүүгө багытталган жана Кыргыз Улуттук агрардык университетинин «Айыл чарбасын электрлештирүү жана жашоо тиричилик коопсуздугу» кафедрасында аткарылды.

Диссертация темасынын илимий мекемелер аркылуу иш жүзүнө ашырылуучу илимий-изилдөө иштери менен болгон байланышы: диссертация Кыргыз Улуттук агрардык университетинин «Айыл чарбасын электрлештирүү жана жашоо тиричилик коопсуздугу» кафедрасында мамлекеттик бюджеттик «Фермердик жана дыйкан чарбаларынын койлорун тейлөөчү кичи орнотмолорду иштеп чыгуу» аттуу тапшырмасынын (мамлекеттик каттоо номери № 0004260) чегинде аткарылды.
Иштин максаты: койлорду күпкөлөөдөгү экологиялык абалды жакшыртууну жана материалдык, эмгек чыгымдарын төмөндөтүүнү камсыз кылуучу койлорду алдын-ала дарылоо үчүн арналган орнотмону иштеп чыгуу жана параметрлерин негиздөө.
Илимий жаңылык:
– колдонулган акарициддик аралашманы зыянсыздандыруу менен койлорду алдын-ала дарылоочу жаңы орнотмо иштелип чыкты;

– биринчи жолу койлорду күпкөлөөнүн технологиялык процессинин жана сорбенттердин таасири астында акарициддик заттарды уулансыздандыруунун математикалык моделдери алынды;

– орнотмонун конструктивдик жана режимдик параметрлерин негиздөөчү өркүндөтүлгөн эсептөө методикасы иштелип чыкты.
Изилдөө объектилери: СССРдин №1316668 автордук күбөлүгү «Койлорду санитардык тейлөөчү орнотмо», 15.06.1987. Бюл. №22 жарыяланган; Кыргыз Республикасынын №728 патенти «Колдонулган күпкө суюктуктарын зыянсыздандыруучу түзүлүш», 31.12.2004. Бюл. №12 жарыяланган; Кыргыз Республикасынын №729 патенти «Күпкө ваннасы», 31.12.2004. Бюл. №12 жарыяланган; акарициддик аралашма, акарициддердин сорбенттери.
Орнотмонун конструктивдик жыңылыктары: СССРдин №1316668 автордук күбөлүгү жана Кыргыз Республикасынын №728, 729 патенттери (ойлоп табууларга), №102 патенти (пайдалуу моделге) аркылуу бекемделген.

Алынган жыйынтыктардын практикалык баалуулугу: Кыргыз Республикасынын өндүрүштүк кооперативдери жана биргелешкен дыйкан чарбалары үчүн колдонулган акарициддик аралашманы зыянсыздандыруу маселеси чечилген койлорду күпкөлөөчү жарым стационардуу орнотмо жасалды. Орнотмону иштеп чыгуунун баштапкы талаптары Кыргыз агрардык университетинин агроинженердик институтунда каралган жана аларды бекитүү жөнүндө чечим чыгарылган (2-тиркеме). Изилдөөлөрдүн жыйынтыктары Сокулук районунун «Шопоков» айыл чарба кооперативинде жана «Кайрат» дыйкан чарбасында сыноодон өттү (3-тиркеме). Орнотмону долбоорлоонун методикалык негиздери Кыргыз Улуттук агрардык университетинин инженердик-техникалык факультетинин окуу процессинде колдонулууда (4‑тиркеме).
Илимий жыйынтыктарды сыноо жана колдонуу: диссертациянын негизги жыйынтыктары Кыргыз Улуттук агрардык университетинде университеттин 70 жылдык, инженердик-техникалык факультеттин 60 жылдык мааракелерине карата (Бишкек, 2003- жана 2012-жыл), Казак улуттук агрардык университетинде жана Казак айыл чарбасын механикалаштуруу жана электрлештирүү илимий-изилдөө институтунда (Алматы, 2003- жана 2006-жыл) өткөрүлгөн эл аралык илимий-практикалык конференцияларда баяндалган жана жактырылган.
Жарыкка чыккан эмгектердеги диссертация жыйынтыктарынын чагылдырылышы: диссертациялык иштин темасы боюнча 20 илимий эмгек жарык көргөн, алардын ичинен 8 илимий макала Кыргыз Республикасынын Жогорку аттестациялык комиссиясы тарабынан сунуш кылынган басмаларда, Кыргыз Республикасынын 7 патенти жана 3 илимий макала жеке автордук.
Диссертациянын түзүмү жана көлөмү: диссертация кириш сөздөн, 4 баптан, жалпы жыйынтыктардан, колдонулган адабияттардын тизмесинен жана тиркемелерден турат. Иш 180 баракта компьютердик текст менен жазылган, 40 сүрөттү жана 11 таблицаны камтыйт.
ИШТИН МАЗМУНУ
Кириш сөздө теманын актуалдуулугу, изилдөөлөрдүн багыты жана диссертациялык иштин жалпы мүнөздөмөсү көрсөтүлгөн. Ошондой эле жумуштун максаты жана коргоого чыгарылуучу негизги жоболор чагылдырылган.
1 – бапта мамлекеттеги кой чарбасынын абалына, өнүгүү келечегине, койлорду псороптозго каршы алдын-ала дарылоодо колдонулуучу технологияларга, техникалык каражаттарга жана аларды колдонууларга, экологиялык абалга жана акарициддик заттардын жаратылыштагы өлчөмдөрүнө талдоолор жүргүзүлгөн.
Изилденүүчү объект тандалып алынган, изилдөөлөрдүн максаты жана чечилүүчү маселелер аныкталган.
Койлорду сапаттуу алдын-ала дарылоо маселерин чечүүгө окумуштуулар Суюнчалиев Р.С., Осмонов Ы.Дж., Яковлев А.А., Байжуманов С.Ж., Жусупов У.Т., Нариев З.А. ж.б. чоң салым кошушкан. Алардын теориялык жана эксперименталдык эмгектери койлорду алдын-ала дарылоодогу түйшүктүү процесстерди механикалаштырууга жана автоматташтырууга арналган. Бул эмгектерде чарба жүргүзүүчү жаңы субъектилердин – өндүрүштүк кооперативдердин жана биргелешкен дыйкан чарбаларынын талаптары эске алынган эмес.
Осмонов Ы.Дж., Серов В.М., Жусупов У.Т., Уметалиева Ч.Т. ж.б. окумуштуулар өздөрүнүн эмгектеринде койлорду псороптозго каршы дарылоодогу экологиялык абалды жана аны жакшыртуунун жолдорун изилдеп чыгышкан жана акарициддик таштандыларды зыянсыздандыруу үчүн сорбциялык ыкманын келечектүүлүгүн белгилешкен. Ушуга байланыштуу арзан, жеңил табылуучу сорбенттерди издөө жана сунуштоо максатында бул ыкмаларды тереңирээк изилдөө талап кылынат.
Жогорудагы талаптарды жана кемчиликтерди эске алуу менен күпкөлөөнүн экологиялык абалын жакшыртууну, материалдык жана эмгек чыгымдарын төмөндөтүүнү камсыз кылуучу, жаңы чарбакерлердин талаптарын эске алуу менен койлорду алдын-ала дарылоо үчүн орнотмону иштеп чыгуу жана негизги параметрлерин негиздөө боюнча илимий-изилдөө иштерин жүргүзүү зарылчылыгы келип чыкты.
2 ‑ бапта орнотмонун конструктивдик-технологиялык схемасын тандап алуу маселелери жана теориялык-эксперименталдык изилдөөлөр каралган.

Жүргүзүлгөн патенттик изилдөөлөрдү, изденүүчү долбоорлорду жана эксперименттерди, технологиялык процесстерди жана колдонулган акарициддик аралашмаларды зыянсыздандыруу процесстерин талдоонун негизинде жарым стационардуу орнотмонун баштапкы талаптары жана конструктивдик-технологиялык схемасы иштелип чыкты (1-сүрөт).
Койлор (50...60 баш) күпкөгө кире берүүчү кашаага айдап киргизилет. Бул убакта койлорду күпкө ваннасына берүүчү түзүлүш 1 күпкө ваннасынын 2 жанында турат. Жумушчу түзүлүштү кармагычынан кармап төмөн түшүрүлгөн штангаларды рельс жолу аркылуу койлордун буттарынын ортосуна киргенче түртүп барат, ушул эле убакта электроталь багыттоочу рельс жолу менен кошо жылат. Андан кийин, электротальдын жардамы менен штангалар койлордун буту жерге тийбегидей болуп 10...15°ка чейин көтөрүлөт да, күпкө ваннасына жылдырылып барып штангалары 45°ка жакын бурчка чейин көтөрүлөт. Түзүлүштөгү койлор штанга боюнча сыйгаланып барып күпкө ваннасындагы аралашмага түшүшөт. Кийинки койлордун тобу жогоркудай эле күпкөлөнөт.

Күпкөлөө бүткөндөн кийин торчолуу ярус 2 күпкө ваннасына 3 горизонталдык абалда жаткырылып ага атайы суу өткөргүч каптарга 1 салынган жаратылыш сорбенти (резина күкүмдөрү менен аралашкан 64% көмүртектүү көмүртек-кремний сланцысынын порошогу) жайгаштырылат (2-сүрөт).

Белгиленген убакыт өткөндөн кийин акарициддик заттардан тазаланган суюктук кран 4 аркылуу төгүлүп ташталат, ал эми акарициддик заттарды сиңирип алган жаратылыш сорбенттери каптары менен кошо өрттөлөт. 
Койлорду күпкөлөө убагында торчолуу ярус күпкө ваннасынын ортосуна тик абалда орнотулат да, аны экиге бөлөт, натыйжада ванна U-түспөлдүү ваннага айланат, сүзүп өтүү аралыгы эки эсе жогорулайт, бул болсо күпкө ваннасынын көлөмүн 1,8..2 эсе азайтууга мүмкүндүк берет.
Күпкөлөө технологиялык процессин моделдөө үчүн технологиялык процесстин схемасы иштелип чыкты (3-сүрөт). 

Койлорду күпкөлөө процессин формалдык сүрөттөө үчүн массалык тейлөө теориясы (системасы) колдонулду.
Койлордун орнотмого сутка ичинде келүү динамикасы бир калыптуу жана аны сүрөттөө үчүн төмөндөгүдөй теңдеме чыгарылган:

nj = -26,14 t2 + 276,14 t – 202,74                               (1)

Бардыгы болуп сезон (11 жумушчу күн) ичинде орнотмого койлордун 23 тобу келген, б.а. n = 23. теориялык изилдөөлөрдүн жана статистикалык маалыматтардын негизинде күпкөгө кире берүүчү кашаанын аянты аныкталды:
F ≥ (1+KН) [nj, P((F)],                                         (2)

мында KН – кашаанын бошогон аянтын эске алуучу коэффициент, KН = 0,85...0,9;

nj – күпкөгө кире берүүчү кашаадагы койлордун саны, баш;

P((F) – бир койдун ээлеген аянтынын бөлүштүрүлүшүнүн функциясы;

(F – нормативдик коэффициент, (F = 0,53...0,70 м2/баш.
Жогорудагы чоңдуктарды эске алуу менен күпкөгө кире берүүчү кашаанын аянты төмөндөгүгө барабар  F = 128,8...170,17 м2.
Күпкөлөөнүн өндүрүмдүүлүгүн П(nj) негиздөө үчүн койлордун орнотмого удаалаш келүүлөрүнүн ортосундагы убакыт интервалдарынын эмпирикалык жана теориялык бөлүштүрүүлөрүнүн жыштыктары аныкталган жана ал көрсөткүчтүү функция болуп саналат:

tj = 0,7325 e -0,0343t .                                               (3)

Штанганын бир жүрүшүндө күпкөлөөгө берилүүчү койлордун саны (ni) нормалдуу бөлүштүрүү мыйзамына баш ийет жана төмөндөгүдөй аныкталат:

f(ni) = 

Бул теңдеменин математикалык күтүүсү бир жүрүштө Мni = 7,815 баш кой, ал эми орточо квадраттык четтөөсү (ni = ( 2,568 баш кой.

Хронометраждык маалыматтарды талдоодон, Мni баш койду дарылоо үчүн 

= 5,176 мин сарпталат.

Жогоркуларды эске алуу менен күпкөлөөнүн өндүрүмдүүлүгү төмөндөгүгө барабар:

П(nj) = 

EMBED Equation.3[image: image4.wmf]0

мында ( – штангаларды толук жүктөө (толтуруу) коэффициенти;

Sш – штангалардын аянты, м2;

S0 – койдун горизонталдык тегиздиктеги проекциясынын аянты, м2/ баш.
Штангалардын аянты Sш төмөндөгүдөй аныкталат:
Sш = 

Анда штангалардын аянтын эске алуу менен күпкөлөөнүн өндүрүмдүүлүгү П(nj) = 112,26 баш кой/саат. Мындай өндүрүмдүүлүк Кыргызстандын кооперативдик чарбаларынын талаптарына жооп берет. Ал эми штангалардын аянты  Sш = 5,05 м2.

Хронометраждык изилдөөлөрдүн жардамы менен күпкөлөөнү күткөн койлордун саны nкүт  мурдагы агымда күпкөлөнбөй калган койлорго жаңы келген койлорду кошуу менен аныкталды.

Күпкөлөөнү күткөн койлордун санынын nкүт өзгөрүүлөрү 4,а- сүрөтүндө жана күпкөлөнүүнүн башталышын күтүү убагынын τ өзгөрүүлөрү 4,б‑сүрөтүндө берилген.

Тейлөөнү күтүү убактысы τ' күпкөлөөнүн узактыгынан көз каранды жана күпкөгө кире берүүчү кашаанын сыйымдуулугун P((F)=150 баш койду эске алуу менен Στ' = 80,3...99,34 мин.
Эксперименталдык статистикалык маалыматтарды колдонуу менен орнотмого келген койлордун саны, б.а. окуялардын агымынын ыктымалдыктары ар кандай өндүрүмдүүлүктөгү күпкө орнотмолорун моделдөө үчүн колдонулат.

Убакыттын интервалында койлордун күпкөлөөгө келүүсүнүн ыктымалдыгы Пуассондун бөлүштүрүү мыйзамы менен туюнтулат:

Рк(t) = 

мында Рк(t) – койлордун орнотмого (күпкө ваннасына) келүүлөрүнүн ыктымалдыгы; 
λ – агымдын ургалдуулугу;

t – келүү убакыты. 
Койлордун орнотмого келүүлөрүнүн агымы zj кокус интервалдардын жыштык функциясы f(z) аркылуу берилиши мүмкүн, бул агымды моделдөө үчүн койлордун орнотмого келүү моменттеринин кокус эмес удаалаштыктарын 

 … түзүү керек. Бул удаалаштыктардын ортосундагы интервалдар  zj = 

, f(z) жыштык функциясы аркылуу туюнтулуучу кокус чоңдуктардын zj мүмкүн болуучу маанилерине барабар болушу абзел жана аны Пальманын формуласы боюнча аныктоого болот:

f1(z1) = λ е-0,0343z
[image: image10.wmf]                                        (8)

Моделдөөнүн негизги максаты – тейлөөнүн сапаттык мүнөздөмөлөрүн: кезек күтүүдөгү орточо убакытты, топтогу койлордун орточо санын, агымдын ритмин аныктоо.

Орнотмонун иштөө процесси [0, Т] мөөнөтүндө жүрөт, б.а. tj > Т мөөнөтүндө келген койлор орнотмого келип түшүшпөйт; tj < Т мөөнөтүндө келген койлор дарыланбайт.

Орнотмонун иштөө процессинин негизги жана жардамчы алгоритмдеринин блок-схемалары диссертацияда берилген (2.11, 2.12-сүрөттөр).
Моделдөөчү алгоритмди модификациялоо кезектин орточо узундугун жана кезек күтүүнүн орточо убактысын аныктоого мүмкүндүк берет.

Түзүлүштү эсептөөнүн методикасы эки этаптан турат: жүктөлгөн штангаларды күпкө ваннасын көздөй жылдыруу (I абал); койлорду күпкө ваннасына берүү (II абал) (5-сүрөт). 
[image: image20.jpg]K4

KB




Түзүлүштү жылдырууга жалпы каршылык күчү төмөндөгүдөй аныкталды: 
ΣР = 9,81

мында G = Gш + Gк – жүктөлгөн койлордун жана  штангалардын массасы, кг;
Gд – дөңгөлөктөрдүн жалпы массасы, кг;
k   – рельс менен дөңгөлөктөрдүн ортосундагы томолонуп сүрүлүү коэффициенти,мм;

r   –  цапфалардын радиусу, мм;

R  – дөңгөлөктөрдүн радиусу, мм;
f  – жылмышып сүрүлүү коэффициенти;
β  ‑ рельс жолунун жантаюу бурчу, град.

Gкр –каретканын массасы, кг;

Gр – роликтердин жалпы массасы, кг;

Rр – роликтин радиусу, м.

Жаңы коэффициентти 

киргизебиз жана түзүлүштүн бир жүрүшүндө күпкө ваннасына берилүүчү койлордун санына (Мni=7,815±2,568 баш кой) жараша анын чоңдугу ξ = 3,44...3,8 диапазонунда өзгөрөт. Ал эми рельс жолунун жантаюу бурчу β = 3...5° өзгөргөндө оператордун жумшоочу күчү S = 250...270 Н чектеринде өзгөрөт.
Рельс жолунун жантайышынын 1°ка төмөндөшү оператор жумшоочу күчтүн 4...6 Н го азайышына алып келээри 6-сүрөттөн көрүнүп турат.
Күпкө ваннасына Мni баш койду берүү үчүн t = 4,176 мин. талап кылынат, бул убакта жүктөлгөн түзүлүштүн күпкө ваннасына карай кыймылынын ылдамдыгы υ = 0,335...0,366 м/с барабар.
Койлордун штанга боюнча үзгүлтүксүз төмөн сыйгаланып түшүүлөрүнүн негизги көрсөткүчтөрү болуп төмөндөгүлөр: оптималдуу α2 бурчу, сыйгаланып түшүүдөгү баштапкы υб жана акыркы υа ылдамдыктар, томпок участоктун формасы жана сыйгаланып түшүүчү беттин материалы эсептелишет.

Штангалардын жантаюу α2 бурчун өтө жогорулатуу койлордун жаракаттанышына алып келет, анткени койлор тобу менен күпкөгө түшүшөт. Бул убакта акарициддик суюктуктун чачыроосу жогорулайт. Мындай кемчиликтерге жол бербөө үчүн штангалардын томпок участогунун формасын туура тандап алуу зарыл.
Койлордун штангалар боюнча сыйгаланып түшүүсүнүн аягындагы ылдамдыкты жандуу күчтөрдүн теңдемесинин жардамы менен төмөндөгүдөй аныктоого болот:

υа = 

мында f – сүрүлүү коэффициенти.

Штангалардын томпок участогунун оптималдуу жантаюу бурчу               α1 = 16...20°.
Колдонулган күпкө суюктугун зыянсыздандыруучу түзүлүштүн параметрлерин негиздөө максатында пестициддердин айлана чөйрөгө келүүсү, таралышы жана аларды зыянсыздандыруу жолдору изилденди. Айлана чөйрөдөгү акарициддик заттарды уулансыздандыруу процессинин математикалык сүрөттөлүшү бул процесстин убакыттын өтүшү менен төмөндөй тургандыгын көрсөтүп турат.
Теориялык жол менен колдонулган күпкө суюктугундагы акарициддик заттардын учурдагы жана калдык концентрациясын аныктоого мүмкүндүк берүүчү теңдеме чыгарылды:

C0(
[image: image15.wmf]х

) = х7 (0,94 + 0,012 х7 – 0,01 х8 – 0,012 х9 – 0,0143 х13 + 0,0062 х14 –

– 0,0008 х1 – 0,01 х6),                                                                       (11)
мында C0(
[image: image16.wmf]х

ˆ

) – колдолунган суюктуктагы акарициддин калдык өлчөмү, %.

х1 –молекулярдык массасы;
х6 – акарициддик заттардын учмалуулугу;

х7 – таасир этүүчү заты боюнча күпкө суюктугунун баштапкы концентрциясы;

х8 – колдолунган акарициддик суюктуктун кычкылдуулугу рН;

х9 – колдолунган акарициддик суюктуктун булганычтыгы;
х13 – абанын орточо температурасы;

х14 – абанын салыштырма нымдуулугу.
Акарициддик заттардын баштапкы өлчөмдөрүнүн 50, 95 жана 99 % га азаюу көрсөткүчтөрү жана аларга тиешелүү Т0,5, Т0,95 жана Т0,99 ажыроо мезгилдери уулансыздандыруу убагынын туруктуулугу ( менен мүнөздөлөт. Уулансыздандыруу ылдамдыгынын туруктуулугу жана күпкө аралашмасындагы акарициддик заттардын калдык өлчөмдөрү акарициддик заттардын өлчөмүн каалагандай убакта төмөнкү теңдеменин жардамы менен аныктоого мүмкүндүк берет:

ln Ct = ln C0 – t /(                                           (12)

Бул теңдемелер, өзгөмөлүү чоңдуктардын конкреттүү маанилеринде эксперименталдык изилдөөлөрдү жүргүзбөстөн акарициддик заттардын баштапкы жана учурдагы концентрацияларынын маанилерин, аларды зыянсыздандыруу ылдамдыгын жана сунушталган орнотмонун негизги көрсөткүчтөрүн: күпкө ваннасындагы тундургучтун сыйымдуулугун Vт= 0,0647 м3; күпкө ваннасынын сыйымдуулугун Vв = 4,3…4,59 м3 аныктоого мүмкүндүк беришет.
3 – бапта лабораторияларда жана талаа шарттарында жүргүзүлгөн эксперименталдык изилдөөлөрдүн методикасы жана алардын жыйынтыктарын иштеп чыгуу каралган. Эксперименттер үчүн койлорду алдын-ала дарылоочу түзүлүштүн ажырама-көчмө түрүндөгү тажрыйбалык үлгүсү жасалган (конструкциялык-технологиялык схема диссертациянын 2-бапында келтирилген).
Эксперименттер Сокулук районунун «Шопоков» айыл чарба кооперативинде жана «Кайрат» дыйкан чарбасында күзүндө, сентябрь-октябрь айларында ар кандай жаштагы жана жыныстагы 3006 баш кыркылбаган койлорду дарылоодо жүргүзүлдү. Койлордун салмагы 45...73 кг ды түздү.
Күпкө суюктугунун булганышын, концентрациясын жана рН көрсөткүчүн, колдонулган акарициддик эритмени зыянсыздандырууну изилдөөлөр лаборатория шарттарында күпкө суюктугунан алынган тиешелүү үлгүлөрдү атайын ыкмалар аркылуу текшерүү менен жүргүзүлдү.

Мni = 7,815±2,568 баш кой менен жүктөлгөн түзүлүштү жылдырууга кеткен оператордун күчү (267…281) ± 9,03 Н түздү, түзүлүштү жылдырууга tп = 4,17 мин сарпталат, түзүлүштү тейлөө үчүн 2 жумушчу керектелет. Эксперименталдык жана теориялык чоңдуктардын ортосундагы айырма 11,5 Н (4,19 %) түздү.

Койлорду күпкө ваннасына тобу менен салууда бир сменанын ичинде акарициддик суюктуктун коромжусу 510…524 кг га чейин жетет. Бул коромжуларды кыскартуу жана койлордун суюктукка башы менен түшүүсү штангалардын томпок участогунун оптималдуу параметри α = 16...20° барабар болгондо ишке ашат.

Күпкө суюктугунун механикалык кошулмалар (кум, топурак, тоют калдыктары, койдун кыгы ж.б.у.с.) менен булгануусунун динамикасы күпкө ваннасынын белгилүү жерлеринен алынган күпкө суюктугунун үлгүлөрүн изилдөө аркылуу аныкталган (7-сүрөт). Суюктуктун үлгүлөрүн алуу ар бир 100 койду күпкөлөөдөн кийин жүргүзүлдү. Койлорду күпкөлөө маалындагы күпкө суюктугун изилдөөлөрдөн бир койго mо = 0,209…0,292 кг механикалык кошулмалар туура келээри аныктады. 
Өчүрүлбөгөн акиташтын, жаратылыш сорбентинин жана электролиздин таасири астында колдонулган акарициддик суюктукту зыянсыздандыруу процесси лабораториялык шарттарда изилденди. Өчүрүлбөгөн акиташ менен акарициддик суюктукту уулансыздандыруу 28 күндү түздү жана 1 тонна колдонулган акарициддик суюктукту зыянсыздандыруу үчүн 15...20 кг акиташ керектелет.
Ал эми жаратылыш сорбентинин жардамы менен зыянсыздандыруу ыкмасы келечектүүлүгүн көрсөттү жана заттарды сиңирип алуу убактысы 28 саатты түздү. Бул убакыт койлорду алдын-ала дарылоо процесси менен шайкеш келет (1-табл.). 1 тонна колдонулган акарициддик суюктукту зыянсыздандыруу үчүн 33...37 кг жаратылыш сорбенти керектелет.

1-таблица - Колдонулган акарициддик суюктукту сорбциялык ыкма менен
зыянсыздандыруунун жыйынтыктары

	Уулансыз-дандыр-гычтын түрү
	Канча кошул-ду, грамм
	Неоцидолдун өлчөмү, %

	
	
	Баш-тапкы
	Зыянсыздандыруу убактысы, саат

	
	
	
	4
	8
	12
	16
	20
	24
	28

	Жараты-лыш сорбенти
	0,1
	0,0277
	0,0271
	0,0270
	0,0263
	0,0260
	0,0260
	0,0174
	0,0150

	
	0,2
	0,0277
	0,0270
	0,0270
	0,0260
	0,0253
	0,0247
	0,0155
	0,0050

	
	0,3
	0,0277
	0,0271
	0,0263
	0,0261
	0,0247
	0,0210
	0,0133
	0,0031

	
	0,5
	0,0277
	0,0273
	0,260
	0,0247
	0,0221
	0,0220
	0,0110
	0,0030

	
	1,0
	0,0277
	0,0263
	0,0260
	0,0253
	0,0200
	0,0140
	0,0050
	0,0020

	
	3,0
	0,0277
	0,0261
	0,0250
	0,0170
	0,0130
	0,0050
	0,0010
	Издер

	
	5,0
	0,0277
	0,0253
	0,0250
	0,021
	0,0100
	0,0030
	Издер
	Издер

	
	10
	0,0277
	0,0201
	0,013
	0,0110
	0,0100
	0,0010
	Издер
	Издер

	Текшерүү
	-
	0,0277
	0,0274
	0,0273
	0,0270
	0,0276
	0,0277
	0,0276
	0,0276


Жаратылыш сорбентин жасоого керектүү материалдар жетиштүү жана арзан. Жаратылыш сорбентинин жардамы менен колдонулган акарициддик суюктукту зыянсыздандыруу процессин өндүрүштө колдонуу сунушталат.
Электролиздин жардамы менен колдонулган акарициддик суюктукту зыянсыздандыруу процесси натыйжалуу эместиги эксперименттерде далилденди.

Күпкө суюктугундагы акарициддик заттардын өлчөмдөрүн өлчөө атайын аспаптын жана графиктин жардамы менен жүргүзүлдү жана ал Кыргыз Республикасынын пайдалуу моделинин №102 патенти менен корголгон.
Күпкө суюктугунун үлгүлөрү 5170 маркасындагы рН–метрдин жардамы менен андагы рН көрсөткүчүн аныктоо үчүн да талдоодон өткөрүлдү.

Күпкө суюктугунун механикалык кошулмалар менен булгануусунун динамикасы көрсөтүп тургандай, 583 баш кыркылган жана кыркылбаган койлорду күпкөлөөдө жумушчу эмульсиядагы булганычтын салмагы ваннадагы эмульсиянын салмагынын 4,3 жана 3,55 % ын түзөт.
Койлорду күпкөлөөдө күпкө суюктугу дозатордун жардамы менен тынымсыз кошумча азыктандырылып тургандыктан, андагы неоцидолдун өлчөмү инструкция боюнча сунуш кылынган 0,045…0,05% чектеринде сакталып турду. Күпкө суюктугунун рН көрсөткүчүнүн чоңдугу 8...9 чектеринде өзгөрүп турду.

4-бапта жарым стационардуу орнотмонун техникалык‑экономикалык көрсөткүчтөрү жана чарбалык сыноолордун жыйынтыктары берилген.
Орнотмонун чарбалык сыноолору Кыргыз Республикасынын Сокулук районунун «Шопоков» айыл чарба кооперативинде жана «Кайрат» дыйкан чарбасында жүргүзүлдү.

Бир жылда 10000 баш койду алдын-ала дарылоодо жылдык экономикалык натыйжалуулук 30800 сом го барабар болду.

ЖАЛПЫ ЖЫЙЫНТЫКТАР

1. Кыргыз Республикасындагы кой чарбасынын өнүгүү багыттары өндүрүштүк кооперативдердин жана биргелешкен дыйкан чарбаларынын келечектүүлүгүн көрсөтүүдө, анткени мында айыл чарба малдарын алдын-ала дарылоо үчүн техникаларды колдонуунун натыйжалуулугу жогорулайт, айлана чөйрөнү акарициддик аралашмалардын таштандыларынан коргоо үчүн шарттар түзүлөт. Кооперативдик чарбалардын шарттарындагы технологиялардын кемчиликтери, орнотмолордун технологиясыздыгы жана айлана чөйрөнүн күпкө таштандылары менен булганышы Кыргызстандын жаңы типтеги чарбаларына жарактуу, айлана-чөйрөнү коргоого багытталган койлорду алдын-ала дарылоодо колдонулуучу заманбап орнотмолорду иштеп чыгууну талап кылат.
2. Кооперативдик чарбалардын койлорун алдын-ала дарылоо технологиялык процессин моделдөө төмөндөгүлөрдү: койлордун бир сутка ичинде дарылоого келүүсүн сүрөттөө үчүн экинчи тартиптеги регрессия теңдемесин; койлордун удаалаш келүүлөрүнүн ортосундагы убакыт интервалдарын сүрөттөөчү көрсөткүчтүү мыйзамды; штангалардын бир жүрүшүндө күпкө ваннасына берилген койлордун санын сүрөттөө үчүн нормалдуу бөлүштүрүү мыйзамын; күпкөлөөнүн өндүрүмдүүлүгүн аныктоого мүмкүндүк берди.
3. Жүктөлгөн түзүлүштүн күпкө ваннасын көздөй кыймылын сүрөттөө үчүн теңдеме чыгарылган. Койлорду күпкөгө берүүчү түзүлүштүн төмөндөгүдөй рационалдуу маанилери: жүктөлгөн түзүлүштү жылдыруудагы керектүү күчү – 250...270 Н; рельс жолунун жантаюу бурчу – 3...5°; жылдыруу ылдамдыгы – 0,335...0,366 м/с негизделди.
4. Акарициддердин өлчөмдөрүнүн баштапкы чоңдугуна караганда 50, 95 жана 99%га төмөндөө көрсөткүчтөрүн, ушул убактагы ажыроо мезгилдерин Т0,5, Т0,95 жана Т0,99, уулансыздануу убактысынын туруктуулугун τ аныктоого мүмкүндүк берүүчү акарициддик заттардын табигый чөйрөдө уулансыздануу процессинин математикалык сүрөттөлүшү сунушталды. Колдонулган күпкө суюктугундагы акарициддердин баштапкы өлчөмдөрүн жана зыянсыздандыруу мезгилиндеги акарициддик заттардын учурдагы өлчөмдөрүн аныктоочу теңдемелер чыгарылды, алардын жардамы менен эксперименттерсиз колдонулган күпкө суюктугундагы акарициддердин баштапкы, учурдагы өлчөмдөрүн, зыянсыздануу ылдамдыгын аныктоого болот.
5. Койлорду күпкөлөө убагындагы күпкө суюктугунун абалынын өзгөрүүсүн мүнөздөөчү көрсөткүчтөр аныкталды, аларга төмөндөгүлөр кирет: койлорду тобу менен берүүдө смена ичинде күпкө суюктугунун коромжусу 524 кг га чейин жетти, күпкө суюктугунун бир койго туура келүүчү механикалык аралашмалар менен булгануусу 0,209...0,292 кг. Ошондой эле төмөндөгү көрсөткүчтөр негизделди: штангалардын томпогой участогунун жантаюу бурчу – 16...20°; күпкө ваннасынын түбундөгү тундургучтун сыйымдуулугу – 0,0647 м3; күпкө ваннасынын сыйымдуулугу – 4,3...4,59 м3.
6. Өчүрүлбөгөн акиташ колдонулган күпкө суюктугунун уулансыздануу процессин тездетет, бирок бул процесс 28 күнгө чейин созулат. Бир тонна колдонулган акарициддик суюктукту зыянсыздандыруу үчүн 15...20 кг өчүрүлбөгөн акиташ сарпталат.

Ал эми акарициддик аралашманы жаратылыш сорбентинин жардамы менен зыянсыздандыруу 28 сааттын ичинде жүрөт. Бир тонна колдонулган акарициддик суюктукту неоцидолдун 0,0277% калдык өлчөмүнө чейин зыянсыздандыруу үчүн 33...37 кг жаратылыш сорбенти сарпталат.
7. Жарым стационардуу орнотмо Сокулук районунун «Кайрат»дыйкан чарбасында жана «Шопоков» айыл чарба кооперативинде койлорду күзгү алдын-ала дарылоо убагында чарбалык сыноолордон өттү. Илимий-изилдөө иштеринин негизги жыйынтыктары К.И.Скрябин атындагы Кыргыз Улуттук агрардык университетинин окуу процесстеринде колдонулууда.
8. Жарым стационардуу орнотмонун экономикалык натыйжалуулугун эсептөөдө төмөндөгү көрсөткүчтөр аныкталды: бир баш койду алдын-ала дарылоонун өздүк наркы – 4,5 сом/баш кой; жылдык экономикалык натыйжалуулук – 30800 сом; орнотмонун кайтарым убактысы – 2,3 жыл.

Токтоналиев Бакыт Соотбековичтин 05.20.01 – Айыл чарбасын механикалаштыруунун технологиялары жана каражаттары адистиги боюнча техника илимдеринин кандидаты илимий даражасына талапкердик “Кооперативдик чарбалардын койлорун алдын-ала дарылоо үчүн орнотмонун параметрлерин иштеп чыгуу жана негиздөө” темасындагы диссертациясынын

РЕЗЮМЕСИ
Өзөктүү сөздөр: псороптоз, орнотмо, түзүлүш, алдын-ала дарылоо, акарициддик зат, күпкөлөө, зыянсыздандыруу процесси, колдонулган суюктук, айлана чөйрө.
Диссертациялык иш, чарба жүргүзүүчү жаңы субъектилерде – өндүрүштүк кооперативдерде жана биргелешкен дыйкан чарбаларында койлорду асыроо жана жаратылышты коргоо кызматынын акарициддердин калдыктарына каршы талаптарына ылайык теориялык жана эксперименталдык изилдөөлөрдү жүргүзүү менен колдонулган акарициддик аралашманы зыянсыздандыруу маселеси чечилген койлорду алдын-ала дарылоонун жаңы технологиясын иштеп чыгууга арналган (СССРдин №1316668 автордук күбөлүгү жана Кыргыз Республикасынын № 728, 729 патенттери (ойлоп табууларга), №102 патенти (пайдалуу моделге)). Койлорду күпкөлөөдөгү экологиялык абалды жакшыртууну, материалдык жана эмгек чыгымдарын төмөндөтүүнү камсыз кылуучу койлорду алдын-ала дарылоо үчүн арналган жарым стационардуу орнотмо иштелип чыкты жана анын негизги параметрлери негизделди.
Чарбалык сыноолор теориялык жана эксперименталдык изилдөөлөрдүн дал келүүсү 3-10% тегерегинде болоорун тастыктады.

Эксперименталдык орнотмону колдонууда бир жыл ичинде 10 миң баш койду алдын-ала дарылоодо экономикалык натыйжалуулук 30800 сомду түздү.

Изилдөөнүн жыйынтыктары кой асыроо багытындагы кооперативдик жана биргелешкен дыйкан чарбаларына жайылтылган жана К.И. Скрябин атындагы Кыргыз Улуттук агрардык университетинин инженердик–техникалык факультетинин окуу процессинде колдонулууда.

РЕЗЮМЕ

диссертации Токтоналиева Бакыта Соотбековича на тему: “Разработка и обоснование параметров установки для профилактической обработки овец кооперативных хозяйств” на соискание ученой степени кандидата технических наук по специальности 05.20.01 – Технологии и средства механизации сельского хозяйства.

Ключевые слова: псороптоз, установка, устройство, профилактическая обработка, акарицидное вещество, купка, процесс детоксикации, отработанная жидкость, окружающая среда.

Диссертационная работа посвящена к разработке новой технологии профилактической обработки овец с решением проблем детоксикации отработанной купочной жидкости с проведением теоретико-экспериментальных исследований с учетом требований служб охраны окружающей среды и новых хозяйствующих субъектов – кооперативных и объединенных крестьянских хозяйств (а.с СССР №1316668 и патенты № 728, 729 Кыргызской Республики (изобретения), патент №102 Кыргызской Республики (полезная модель)). Разработаны и обоснованы основные параметры полустационарной установки для профилактической обработки овец, обеспечивающая снижение энергетических и материальных затрат, а также улучшающая экологическую обстановку купания овец.

Производственные испытания подтвердили адекватность теоретических и экспериментальных исследований в пределах 3…10 %.

Годовой экономический эффект от применения экспериментальной установки при годовой нагрузке 10 тыс. овец составил 30800 сомов.

Результаты исследований внедрены в овцеводческие кооперативные и объединенные крестьянские хозяйства, а также в учебный процесс инженерно-технического факультета Кыргызского национального аграрного университета имени К.И. Скрябина.
Summary

of Bakyt Sootbekovich Toktonaliev’s dissertation on the subject “Elaboration and substantiation of a unit parametres for preventive treatment of cooperative farms’ sheep” for a degree of candidate of technical sciences on specialty  05.20.01 - Technologies and facilities for mechanization of agriculture

Keywords: psoroptosis, unit, device, prophylactic treatment, acaricidal agents, bathing, detoxification process, waster liquid, environment.
The dissertation is devoted to elaboration of a new technology of sheep preventive treatment with solving problems of waste bathing liquid detoxification and carrying out of theoretical -experimental research taking into account requirements of environment protection services and new managing subjects - co-operative and joined farms (USSR patent №1316668 and patents № 728, 729 of the Kyrgyz Republic (inventions), and patent №102 of the Kyrgyz Republic (a useful model)). Key parametres of a semiportable unit for sheep preventive treatment providing decrease of power and material expenses and also improving ecological conditions of sheep bathing were developed and substantiated.
Industrial testing confirmed validity of theoretical and experimental researches within 3 … 10 %.
Annual saving rate of application of the experimental unit at annual loading of 10 thousand sheep made 30800 Kyrgyz soms.
The results of research were introduced in sheep-breeding co-operative and joined farms, and also in educational process of engineering -technical faculty of the Kyrgyz National Agrarian University named after K.I. Skryabin.









2-сүрөт. Колдолунган акарициддик аралашманы зыянсыздандыруучу түзүлүш (Кыргыз Республикасынын №728 патенти): 1 – жаратылыш сорбенти салынган кап; 2 – торчолуу ярус; 3 – күпкө ваннасы; 4 – кран.

Рельс жолунун жантаюу бурчу, град





4-сүрөт. Тейлөөнү күткөн койлордун санынын nкүт  (а) жана сезон ичинде тейлөөнүн башталышын күтүү убактысынын τ (б) өзгөрүүлөрү

















б) β бурчунан болгон көз карандылыгы








5-сүрөт. Койлорду күпкө ваннасына берүүчү түзүлүштүн эсеп схемасы: 1 – штанга; 2 – томпогой участок; 3 – күпкө ваннасы; 4 – резина учтар; 5 – болот арканы; 6 – фиксатор.











а) ξ коэффициентинен болгон көз карандылыгы





6-сүрөт. Оператор жумшаган күчтүн көз карандылыктары.






















































































1-сүрөт. Орнотмонун жалпы конструктивдик-технологиялык схемасы (№1316668 а.к.): 1 – койлорду күпкө ваннасына берүүчү түзүлүш; 2 – U-түспөлдүү күпкө ваннасы; 3 – колдонулган акарициддик аралашманы зыянсыздандыруучу түзүлүш.






















































































7-сүрөт. Күпкө суюктугунун механикалык кошулмалар менен булгануусунун динамикасы:


�    кыркылган койлор                            �   кыркылбаган койлор.








3-сүрөт. Койлорду күпкөлөө процессинин схемасы: КЧ-кооперативдик чарба; КБК- күпкөгө кире берүүчү кашаа; Ш-штангалуу түзүлүш;


КВ-күпкө ваннасы; З-зыянсыздандыруучу түзүлүш.

